
O‘QUVCHILARNING 
KREATIV FIKRLASHLARINI 
RIVOJLANTIRISHDA 
MENTAL XARITALARDAN 
FOYDALANISH 
IMKONIYATLARI
Islamova Karima Turdiyevna
Jamoat xavfsizlik universiteti mustaqil izlanuvchisi

Annotatsiya: Mazkur maqolada o‘quvchilarning kreativ fikrlash qobiliyatlarini rivojlantirishda mental xaritalar (fikr xari-
talari) samarali pedagogik vosita sifatida ilmiy-nazariy va amaliy jihatdan tahlil qilinadi. Unda mental xaritalarning maz-
mun-mohiyati, ularning o‘quv jarayonidagi o‘rni hamda o‘quvchilarning erkin, assotsiativ va innovatsion fikrlashini shakl
lantirishdagi ahamiyati yoritib berilgan. Shuningdek, ta’lim jarayonida mental xaritalardan samarali foydalanish yo‘llari, 
ularni qo‘llash metodikasi, dars samaradorligini oshirishga xizmat qiluvchi zamonaviy va takomillashtirilgan usullar keng 
tahlil etiladi. Maqolada mental xaritalarning o‘quvchilarning mustaqil fikrlashi, muammoli vaziyatlarni hal etish ko‘nikmalari 
hamda ijodiy faolligini oshirishdagi imkoniyatlari asoslab berilgan.

Kalit so‘zlar: Mental xaritalar, vizual o‘qish, kolaborativ ishlash, kreativlik, mustaqil fikr yaratish, Mind Maps, intellekt 
xaritalari, interfaol dars.
Abstract: This article analyzes the scientific, theoretical and practical aspects of mental maps (mind maps) as an effec-
tive pedagogical tool for developing students’ creative thinking skills. It highlights the essence of mental maps, their role in 
the educational process, and their importance in forming students’ free, associative, and innovative thinking. It also exten-
sively analyzes the ways to effectively use mental maps in the educational process, the methodology for their application, 
and modern and improved methods that serve to increase the effectiveness of the lesson. The article substantiates the 
potential of mental maps to increase students’ independent thinking, problem-solving skills, and creative activity.

Key words: Mental maps, visual reading, collaborative work, creativity, independent thinking, Mind Maps, mind maps, 
interactive lesson.
Аннотация: В данной статье анализируются научные, теоретические и практические аспекты ментальных карт 
(карт мышления) как эффективного педагогического инструмента для развития у учащихся навыков творческого 
мышления. Подчеркивается сущность ментальных карт, их роль в образовательном процессе и важность в фор-
мировании у учащихся свободного, ассоциативного и новаторского мышления. Также подробно рассматриваются 
способы эффективного использования ментальных карт в образовательном процессе, методология их приме-
нения, а также современные и усовершенствованные методы, способствующие повышению эффективности 
урока. В статье обосновывается потенциал ментальных карт для развития у учащихся самостоятельного мыш-
ления, навыков решения проблем и творческой активности.

Ключевые слова: ментальные карты, визуальное чтение, совместная работа, креативность, самостоятельное 
мышление, ментальные карты, интерактивный урок.

KIRISH
Ta’lim jarayoni o‘zining murakkab axborot oqimi bilan takomillashib, unda ratsionallikni ajrata olish murakkab 

funksional vazifalar hisoblanadi. Ta’lim jarayonini faollashtirish, talab qilinayotgan bilimlarni uzoq vaqt xotirada 
saqlanishi uchun mental xaritalardan foydalanish ahamiyat kasb etadi. Aynan shu jarayonda intellekt xaritalari 
an’anaviy ta’lim usullariga yordamchi vositalardan biri hisoblanib, o‘qituvchi tomonidan berilayotgan bilimlarni 
grafik organeyzerlar (konspektlashtirish, tayanch iboralardan foydalanish, sxema va jadvallar yordamida) 
yordamida yaxlit tizim sifatida o‘rganish va uni tushuntirishning eng qulay usullaridan biri hisoblanadi.

Hozirgi zamon ta’lim tizimida o‘quvchilarning nafaqat bilim olishi, balki ularning kreativ fikrlash qobiliyat-
larini rivojlantirish muhim ahamiyat kasb etadi. Shu nuqtai nazardan, mental xaritalar (fikr xaritalari) samarali 
pedagogik vositalardan biri hisoblanadi.

MAVZUGA OID ADABIYOTLAR SHARHI
Mental xarita tuzish g‘oyasi XX asrning 60-yillarida Buyuk Britaniyada shakllangan. Intelekt xaritalarini 

(ing.mind maps) taniqli ingliz psixologi,xotira va ijodiy tafakkurni rivojlantiruvchi metodikalar muallii Toni Byuzen 
tomonidan ishlab chiqilgan. Mazkur metodika hozirgi kunda aqliy faoliyatning samaradorligini oshirishda eng 
universal va oddiy usul hisoblanib zamonaviy konspekt deb ham yuritilmoqda. Intelekt xaritalari ma’lumotlarini 
qayta ishlab chiqish, barcha ijodiy va intelektual imkoniyatlardan foydalanish, hamda barcha psixik- bilish jara
yonlari ( xotira, diqqat, sezgi, idrok, tasavvur tafakkur, nutq, xayolni rivojlantirishda qo‘llaniladi [1].

Toni Byuzen tadqiqot tahlillar natijasida ranglar, chiziqlar, kalit so‘zlar va tasvirlar asosidagi mental xarita 
usulini taklif qilgan. Keyinchalik mental xarita usuli Yevropa, AQSH va Osiyo mamlakatlarida keng tarqaldi. 
Hozirgi zamonaviy ta’lim tizimida Mind Maps (Toni Byuzen – esda olib qolish metodikasining muallifi) turli 
nomlarda qo‘llanilmoqda. Xususan: mental xarita, intellekt xaritalari, fikr xaritalari, aql xaritalari, tafakkur xari-
talari, idrok xaritasi, tushunchalar xaritalari, bilimlar xaritalari, xotira xaritalari, hissiyotlar xaritalari nomlari bilan 
turli fan sohalarini mazmuni mustaqil o‘rganish, bilimlarni tizimlash va axborotni qayta ishlashda eng yaxshi 
vositachi hisoblanadi.

Mental xatitalar o‘quv jarayonini samarali o‘zlashtirilish imkonini beradi, axborotni qabul qilish tezligini, 
loyiha ishlab chiqish sonini ko‘paytirishda hamda o‘quv dasturida, kundalik turmush tarzimizda ham keng qo‘l
lanishi amaliy faoliyatda tasdig‘ini topgan.

Toni Buyzen miya, ma’naviy aql, xotira, ijodkorlik va o‘qish tezligiga oid kitoblar, jumladan, “Aql xaritasi 
kitobi: Fikrlashni tarmoqlash”, “O‘zingizni o‘ylashga o’rgating“, “Xotirangizni bog‘lang”, “Tanangiz va ruhingiz 
to‘liq salohiyatidan foydalaning” va “Keyingi avlodning o‘rganish qobiliyatlarini rivojlantirish bo‘yicha qo‘llan-
masi“ kitoblarining muallifidir. Buyzen “Miya jamg‘armasi” va “Aql sporti olimpiadasi” asoschisi va prezidenti.[2]

Yangi nazariya mental xaritalarni yangi g‘oyalar asosida yanada rivojlantirdi.
Mental xaritalar yordamida o‘quvchi va talabalar o‘zlashtirgan bilimlarini tizimlab, mustahkamlaydi va 

fanning turli sohalarida qo‘llashi mumkin, masalan, ma’naviy, iqtisodiy, siyosiy, xulq atvorga xos axloqiy xusu-
siyatlarni rejalashtirishda (kun, hafta, oy, yillarni), nutqni rivojlantirishda, taqdimot qilishda, ta’tilni rejalashti
rishda, narsalarni yig‘ish ta’riflarida, brainstorming – aqliy hujumni o‘tkazish jarayonida, insho va taqdimotlar 
yozishda, darslarga tayyorgarlik algoritmi tuzishda, muammoli vaziyatlarni hal etishda, o‘quvchilarni ijodiy faol-
ligini oshirishda, mustaqil fikr yuritishida muhum ahamiyat kasb etadi.

Fikr va tafakkurni xaritada jonlantirish metodi – keng ko‘lamdagi axborot oqimini tizimli tahlil etib, bilimlarni 
tartiblash imkoniyatini beradi. Mental xaritalash - bu insonga katta axborot oqimi bilan kurashish, uni boshqa-
rish va uni tuzishga imkon beruvchi usul. Mental xarita – voqea, hodisa, tasavvur va g‘oyalarni tasvirlar orqali 
jonlantirish usulidir. Mental xaritalar uch asosiy afzalliklarga ega bo‘lib, vaqtni tejash, eslab qolish qobiliyatni 
oshirish, ma’lumotlarni yaxshiroq tushunish va anglash.

Ushbu usulning muallifi Toni Byuzen intellekt xaritalari nazariyasida faqat uchta ko‘rsatmani qo‘llaydi:
1.	 “Qabul qiling” - avval intellekt xaritalarini yaratish uchun barcha qoidalar va ko‘rsatmalarni diqqat bilan 

o‘rganishingiz kerak;
2.	 “Qo‘llang” - bu texnologiya yordamida matn va axborotlarni asosiy tushunchalar ostida birlashtirish hamda 

kamida 100 ta intellekt xaritalarini tuzib ko‘rish;
3.	 “Moslashing” - bu texnikani o‘zingizda sinab ko‘ring, mahoratingizni oshiring. Xaritalarni yaratish uchun 

faqat rangli qalamlar, markerlar ishlatiladi. Asosiy g‘oya, muammo yoki so‘z markazda joylashtiriladi. 
Markaziy fikrni ifodalash uchun chizmalar yoki rasmlardan foydalanish mumkin. Har bir asosiy g‘oya o‘z 
rangiga ega [3].
Mental xarita – bu ma’lumotlarni markaziy tushuncha atrofida shoxlanib joylashtirish orqali tasvirlash usuli 

bo‘lib, u o‘quvchilarning mantiqiy va ijodiy fikrlashini rivojlantiradi, bilimlarni tez tushunish, eslab qolish va tahlil 
qilishga xizmat qiladi. Mental xarita (yoki mind map) – bu g‘oyalar, tushunchalar, ma‘lumotlar orasidagi bog‘liq-
likni vizual tarzda tasvirlash usuli bo‘lib, tafakkurni tartibga solish, rejalashtirish va o‘rganishni osonlashtiradi. 
Bugungi kunda ta’limda, biznesda, rejalashtirish va ijodiy fikrlashda mental xaritalar keng qo‘llaniladi va butun 
dunyoda samarali ta’lim texnologiyasi sifatida tan olingan. Mental xaritalarni barcha fanlarga oid bilimlarni 
yanada chuqurroq o‘rganish uchun qo‘llash orqali fan mazmunini mustaqil o‘zlashtirish imkoniyatini yaratadi. 
Biz tadqiqot tahlillari natijasida o‘quvchilarning kreativ fikrlash qobiliyatlarini rivojlantirishda mental xaritalar (fikr 
xaritalari) tabiiy fanlar kesimida muammoli vaziyatlarni hal etish ko‘nikmalari hamda ijodiy faolligini oshirishdagi 
imkoniyatlari mavjudligi aniqlandi. Xususan:
1.	 Geografiya fanida, materiklar va okeanlar geograiyasini o‘rganishda, davlatlar geografiyasi, iqlim min

taqalari, tabiiy jarayonlar (vulqon, zilzila, suv aylanishi) tahlil qilish va hokozo.
2.	 Biologiya fanida, inson a’zolari va tizimlari, o‘simlik va hayvonlar tasnifi, ekologik zanjirlar, genetika 

asoslari va hokozo.
3.	 Fizika fanida, mexanika, kinematika. energiya va ish, molekulyar fizika, termodinamika, elektr va magnit 

hodisalar, optika, atom va yadro fizikasi va hokozo.

4.	 Kimyo fanida, atom tuzilish, kimyoviy bo‘g‘lanishlar, kimyoviy reaksiyalar, organik moddalar, noorganik 
moddalar va hokozo.
Mental xarita - tafakkur xaritasi - bu o‘quvchilarning mavhum fikrlari va tafakkurini vizual tasvirlaydigan 

o‘rganish vositasi bo‘lib, o‘quvchining kreativ fikrlashlarini rivojlantiradi. Bundan tashqari, bunday xarita o‘quv
chilarga o‘quv jarayonida shakllangan ma‘lumotlar va g‘oyalarni samarali tartibga solishga yordam beradi. Shu 
sababli, o‘quvchilar ishlab chiqilgan yangi tushunchalarni osongina o‘zlashtiradilar va ularda yangi tushun-
chalar, yangi bilimlar shakllanadi. Sakkiz xil fikrlash xaritalari mavjud - pufakchali, qoʻsh pufakchali, daraxtli, 
koʻprikli, oqimli, koʻp oqimli, qavsli va aylanali xaritalar. Ularning har biri o‘z maqsadiga ega va foydalanuvchi-
lardan chuqur fikrlash va tahliliy ko‘nikmalarni talab qiladi [4].

Mental xaritalar - bu ma‘lum bir mavzu yoki tushunchani izohlash uchun foydalaniladigan vosita bo‘lib, 
unda markaziy g‘oya yoki kontseptlar atrofida bog‘lanishlar va tafsilotlar ko‘rsatiladi. Bunday xaritalarda o‘zaro 
bog‘liq fikrlar, ma‘lumotlar va tushunchalar shaxmat taxtasi kabi tarmoqlarda joylashtiriladi.

Mental xaritalar o‘quvchilarga murakkab ma‘lumotlarni tizimli ravishda tashkil qilish, o‘rganganlarini yodda 
saqlash va yangi tushunchalar bilan bog‘lash imkonini beradi. Geografiya fanida mental xaritalar, masalan, 
mintaqaviy tahlillar, tabiiy resurslar, iqtisodiy o‘zgarishlar, iqlim zonalari va boshqa mavzularni tushunishda 
muhim rol o‘ynaydi. Bu texnologiya o‘quvchilarga nazariy materialni osonroq va samaraliroq tarzda o‘rganish 
imkoniyatini yaratadi. Innovatsion texnologiyalar, xususan, mental xaritalar bugungi kunda geografiya ta’limida 
ta’lim samaradorligini oshirish va o‘quvchilarning bilimlarini mustahkamlashda samarali vosita sifatida xizmat 
qilmoqda [5]. Ular o‘quvchilarga nafaqat mavzularni o‘zaro bog‘lashni, balki chuqurroq tahlil qilish va yangi 
bilimlarni o‘zlashtirishda yordam beradi. Geografiya kabi keng miqyosdagi fanlar, ko‘plab tushunchalar va 
bog‘lanishlarga ega bo‘lib, o‘quvchilarga ularni yodda saqlash va tushunish qiyin bo‘lishi mumkin. Mental xari-
talar orqali mavzularni vizual ko‘rinishda taqdim etish, o‘quvchilarga ma’lumotlarni tizimli ravishda o‘rganishga 
yordam beradi. Masalan, iqlim zonalari yoki tabiiy resurslar haqidagi ma’lumotlar turli ranglar va belgilarda 
ko‘rsatilishi mumkin, bu esa o‘quvchilarga materialni yaxshiroq eslab qolish imkonini beradi

Geografiya fanida bir mavzu ko‘p bosqichli va murakkab bo‘lishi mumkin. Mental xaritalarda bir nechta 
bosqichlar yaratish, o‘quvchilarga har bir bosqichni alohida o‘rganish imkonini beradi. Misol uchun, iqlim o‘zga-
rishi haqida xarita yaratishda birinchi bosqichda iqlim turlari, ikkinchi bosqichda ularning ta‘siri va so‘nggi 
bosqichda global o‘zgarishlar haqida ma‘lumotlar berilishi mumkin.Shu bilan birga, mental xaritalar yaratish 
jarayonini boshqa fanlar bilan integratsiya qilish orqali o‘quvchilar turli ijtimoiy va ilmiy bilimlarni birlashtiradilar. 
Masalan, geografiya va iqtisodiyot fanlarini birlashtirib, o‘quvchilar ijtimoiy-iqtisodiy tizimlarni tahlil qiladilar va 
o‘zaro bog‘lanishlarini xaritada aks ettiradilar. Interaktiv doskalar va virtual xaritalar geografiya darslarida mental 
xaritalar bilan ishlashni yanada qiziqarli va samarali qiladi. Virtual xaritalar yordamida o‘quvchilar geografik 
obʼyektlar, hududiy farqlar va tabiiy resurslar haqida kengroq maʼlumotlarga ega boʼlishlari mumkin. Ushbu 
vositalar o‘quvchilarga geografik axborotni jonli va interaktiv tarzda o‘rganish imkonini beradi.

TADQIQOT METODOLOGIYASI
Mental xaritalar bilan ishlashda geografiya fanida quyidagi metodik yondoshuvlar tavsiya etiladi:

1.	 Tizimli tahlil mental xaritalar yordamida o‘quvchilar bir vaqtning o‘zida bir nechta omillarni tahlil qilishlari 
mumkin. Geografiyada bu, masalan, mintaqaviy tahlil yoki iqtisodiy o‘sishning tabiiy omillar bilan aloqasi 
kabi ko‘rinishlarda namoyon bo‘ladi. O‘quvchilar, xarita asosida ma‘lumotlar bilan ishlash orqali har bir 
tushunchani chuqurroq o‘rganadilar.

2.	 Kollaborativ o‘rganish o‘quvchilarni guruhlarga bo‘lib, ularni birgalikda mental xaritalar yaratishga undash, 
jamoaviy o‘rganish jarayonini faollashtiradi. Bu o‘quvchilarga o‘zaro fikr almashish, bilimlarni baham ko‘rish 
va bir-birlaridan o‘rganish imkonini beradi.

3.	 Masalalar va loyihalar asosida o‘rganish geografik masalalar va loyihalar asosida mental xaritalar 
yaratish, o‘quvchilarga o‘z bilimlarini amaliyotda qo‘llash imkoniyatini yaratadi. Bu usul o‘quvchilarda 
tanqidiy tafakkur va ijodiy yondoshuvni rivojlantiradi.

4.	 Interaktiv va vizual vositalar asosida o‘rganish mental xaritalar yaratishda vizual vositalarni kengayti-
rish, o‘quvchilarning tasavvurlarini rivojlantiradi. Rasm, diagramma, animatsiya va video materiallar mental 
xaritalarni boyitadi va tushunishni osonlashtiradi.

5.	 Hududiy va mavzular asosida ajratilgan mental xaritalar geografiya fani turli mavzularni (tabiat, iqti-
sodiyot, siyosat) o‘z ichiga oladi. Har bir mavzu bo‘yicha mental xaritalar yaratish, o‘quvchilarga maʼlum bir 
soha haqida chuqurroq tushuncha hosil qilish imkoniyatini beradi.

6.	 Mental xaritalarni baholash va takomillashtirish mental xaritalar bilan ishlashning samaradorligini 
baholash uchun o‘quvchilarning fikrlarini, yaratilgan xaritalarning to‘liqligi va aniq maʼlumotlarni qamrab 
olishini tahlil qilish kerak. Kreativlik va mustaqil fikr yaratish mental xaritalar o‘quvchilarni ijodiy yondashuvni 
qo‘llashga undaydi. Ular mavzuni o‘zlarini qiziqtirgan tarzda tuzishlari mumkin, bu esa ularning mustaqil 
fikrlashini rivojlantiradi. Geografiya fanida bu, masalan, turli mintaqalarning o‘ziga xos xususiyatlarini 

ajratish va ularni tasvirlashda namoyon bo‘ladi [5]. Bundan tashqari, o‘quvchilarning tasavvurlarini kengayti-
rish uchun ular bilan muntazam fikr almashish muhimdir. Bu o‘quvchilarga o‘z bilimlarini takomillashtirishda 
yordam beradi.

TAHLIL VA NATIJALAR
Tadqiqot natijalari shuni ko‘rsatadiki, iqtisodiyotning globallashuvi va texnologik taraqqiyot sharoitida 

ta’lim tizimida ham sezilarli o‘zgarishlar sodir bo‘lmoqda. Innovatsion ta’lim muhiti bugungi kunda fanlarni 
o‘qitishda yangi metod va yondashuvlarni qo‘llashni talab etmoqda. Geografiya taʼlimida mental xaritalar bilan 
ishlash texnikasini takomillashtirish, oʼquvchilarning dunyoqarashini va tafakkurlarini kengaytirishga yordam 
beradi. Innovatsion texnologiyalar yordamida bu jarayonni yanada samarali qilish mumkin. Bu, o‘z navbatida, 
geografiya fanini o‘qitishning sifatini oshirishga xizmat qiladi. O‘quvchilarga geografik mavzularni o‘zaro bog‘la-
nishlarini yaxshiroq tushunishga yordam beradi, ma’lumotlarni tizimli va eslab qolishni yengillashtiradi. O‘quv
chilar nafaqat geografiya bilimlarini, balki mustaqil fikrlash va ijodiy yondashuv ko‘nikmalarini rivojlantirish 
imkoniyatiga ham ega bo‘ladilar.

Mental xarita – bu zamonaviy pedagogik vosita bo‘lib, darslarini jonli, tushunarli va samarali qiladi. Mental 
xaritalarning ahamiyati shundan iboratki, o‘quvchilarni xotirasini kuchaytiradi, tushunchalar o‘rtasidagi bog‘liq-
likni ochadi, ijodiy va mantiqiy fikrlashni rivojlantiradi, o‘rganishni samarali qiladi, o‘quvchi faolligini oshiradi. 
Mental xaritaning asosiy ahamiyati shundan iboratki, ma’lumotlarni tizimlashtiradi, xotirani kuchaytiradi, kreativ 
fikrlashni rivojlantiradi, katta hajmdagi ma’lumotlarni qisqa ko‘rinishda o‘zlashtirishga yordam beradi. Miya tabi-
atan tarmoqli ishlaydi. Mental xarita esa fikrlarni bir-biriga bog‘lab, yangi va noodatiy g‘oyalar paydo bo‘lishiga 
yordam beradi. Geografik xarita – bu geografiyaning tili hisoblanadi, geografik mental xarita esa xarita bilan 
ishlash ko‘nikmasini rivojlantiradi, geografik obyektlar o‘rtasidagi bog‘liqlikni ko‘rsatadi, murakkab ma’lumot
larni soddalashtiradi, taqqoslash va tahlil qilishni osonlashtiradi. Georafik mental xaritalarni tuzish quyidagi 
bosqichlardan iborat bo‘ladi, sahifaning o‘rtasiga mavzu nomi yoziladi, asosiy bo‘limlar shoxlar ko‘rinishida 
chiziladi, har bir shoxga kalit so‘zlar yoziladi, ranglar, belgilar, rasmlardan foydalaniladi, katta matn emas, qisqa 
va lo‘nda iboralar ishlatiladi. Masalan,

Namuna: O‘zbekiston Respublikasi tabiiy xaritasini o‘rganishda, tabiiy geografik joylashuvga oid ma’lu
motlarni mustaqil o‘rganishda quyidagi mental xaritadan foydalanish maqsadga muvofiq, (1-rasm).

XULOSA VA TAKLIFLAR
Mazkur mental xarita yordamida o‘quvchi O‘zbekiston Respublikasining tabiiy geografik xususiyatlari - 

geografik koordinatalari, maydoni, chegara uzunligi, qo‘shni davlatlari, tog‘lar va tekisliklar, eng baland va eng 
past nuqtasi, quyoshli soatlar miqdori ( “Serquyosh o‘lka”), yog‘inlar, daryolari, suv omborlari, aholisi, shahar 
va qishloq aholisi, foydali qazilmalari, tabiiy geografik o‘lkalari haqida ma’lumotlarga ega bo‘ladilar. Bu xarita 
katta mavzuni qisqartirib tushuntirishda, ko‘p ma’lumotlarni birdaniga o‘zlashtirishga va shu bilan birga ranglar, 
rasmlar, chizmalardan foydalanilganligi sababli ma’lumotlarni xotirada saqlashda muhim vosita hisoblanadi. 

Oddiy ro‘yxatdan farqli ravishda, mental xarita muammoni bir qarashda to‘liq ko‘rish imkonini beradi. Bu 
esa strategik va ijodiy qaror qabul qilishni osonlashtiradi, erkin fikrlashni rag‘batlantiradi.Ranglar, chizmalar va 
kalit so‘zlar ishlatilgani uchun ma’lumot yaxshiroq esda qoladi. Boshqacha qilib aytganda, mental xarita tuzish 
- bu har bir o‘quvchining shaxsiy kreativligidir. 

